ҚҰЗЫРЕТТІЛІК ПЕН ӘРЕКЕТТІЛІК ТҰРҒЫДА

ҚАЗАҚ ТІЛІ МЕН ӘДЕБИЕТІН ОҚЫТУ

Узбен Айна

№35 жалпы орта білім беру мектебі,қазақ тілі мен әдебиеті пәні.
Қазақстан жаңа ғасырға дүние жүзі елдері қатарында терезесі тең ел ретінде келіп отыр. Жаңа ғасырды бастаған ұрпақ келер ұрпаққа қарыздар болып қалмас үшін қолдан келген игіліктерді жасайтыны анық. Қашанда білімі мол, рухани байлығы бар халықтың ұл-қыздары ешқашан да жүдемесі хақ. Біздің басты байлығымыз – білім.

Болашақ – білім мен ғылымға тәуелді болатыны айдан анық нәрсе. Қазіргі жас ұрпақтың білімі мен тәрбиесі қандай дәрежеде болса, еліміздің ертеңі де сондай дәрежеде болмақ. Сондықтан қоғам талабына сай, қоғамды көркейтетін, дамытатын, Қазақстан Республикасының ішкі және сыртқы істер байланысында мемлекеттің өркениеті үшін еңбек ететін, шетелдермен еркін ғылыми және мәдени қарым-қатынас жасай алатын, ана тілін жетік білетін, ұлтжанды азамат дайындау – бүгінгі ұстаз қауымының басты мақсаты. 

Білім – теңіз, мектеп – кеме. Мұғалім – мектептің жүрегі. Білім нәрімен сусындап, оның құпиясын аша білу – күрделі де қиын іс. Осы білім теңізінде еркін жүздіру – бала жанының бағбаны мұғалімнің іс-әрекеті. Мұғалімнің бір-біріне және ешкімге ұқсамайтын сабақтары келер ұрпақты заман талабына сай оқытып, тәрбие бермек. 

Жас ұрпақты өткенін ұлықтап, бүгінімен мақтанатын, болашағына үмітпен қарайтын патриоттық-азаматтыққа тәрбиелеу, әлемдік сапа деңгейінде білім беру, рухани-адамгершілік құндылықтарын арттыру – қазіргі кездегі білім беру жүйесіндегі өзекті мәселелердің бірі. 

Ал осы білім беру жүйесінде, әсіресе, орта мектепте ана тілі мен әдебиетінің рөлі ерекше. Қазақ тілі өмір таныту, тәрбие беру, қарым-қатынас жасау құралы. Тіпті, елдігіміздің бір белгісі – ұлттық тіліміздің өгейсімей өмір сүруі. Тілдің атқарар қызметі көп-ақ. Тіл мен әдебиетті оқи отырып, адамдық болмысың қалыптасады, бүкіл дүниенің әлемдік қақпасы тіл арқылы ашылады. Тарихымыз - өткеніміз бен бүгініміз және ертеңгі болашағымыз сол тіл арқылы сыр шертеді. 

Қазақстан Республикасының “Тілдер туралы заңында” “Тіл – ұлттың аса ұлы игілігі әрі оның өзіне тән ажырағысыз белгісі, ұлттың мәдениетінің гүлденуі мен адамдардың тарихи қалыптасқан тұрақты қауымдастығы ретінде ұлттың өзінің болашағы тілдің дамуына оның қоғамдық қызметінің кеңеюіне тығыз байланысты,” – делінген. 

Елбасы Нұрсұлтан Назарбаев “Білім беру реформасы табысының басты өлшемі – тиісті білім мен білік алған еліміздің кез-келген азаматы әлемнің кез-келген елінде қажетке жарайтын маман болатындай деңгейге көтерілу болып табылады,” – деп атап көрсеткен еді. Яғни білікті, білімді, бәсекеге қабілетті маман кәсіби жағынан ғана шебер болмауы керек, сонымен қатар өз елінің мәдениетін, салт-дәстүрін, мемлекеттік тілді де жақсы білуі керек. 

Осы тұрғыда алып қарасақ, ұлттық рухтағы әлемдік білім деңгейі талаптарына сай ұлтжанды азамат тәрбиелеу үшін әр мұғалім күнделікті сабағында жаңа технологияларды тиімді пайдалану, құзыреттілік-әрекеттілік тұрғыда оқыту, жаңаша авторлық технологиялар мен бағдарламалар құрастырып, жүзеге асыру қажеттігі туындайды. Бүгінгі заман әр ұстаздан үздіксіз ізденімпаздық пен шығармашылықты, кәсіби шеберлікті, құзырлылыққа жету жолындағы инновациялық технологияларды тиімді қолдануды қажет етеді. 

Енді білім берудегі құзырлылық тәсіл, мектеп түлегінің негізгі құзырлылығы мәселесі төңірегінде нақтырақ тоқталып кетсек, қазіргі кезде педагогика мен психология саласында “құзырлылық” ұғымының жалпы қабылданған түсіндірмесі әлі қалыптаспаған. Ғылыми еңбектерде “құзырлылық” пен “құзыреттілік” ұғымдарына түрліше мағына беріліп жүр. Шетелдік түсіндірме сөздіктерде “құзырлылық” ұғымы құзыреттілікті меңгеруші ретінде қарастырылады. “Құзыретті” сөзі французша “заңға сай”, латынша “талап қою”, ағылшынша “қабілетті” мағынасын білдіреді. Шетелдік ғалымдар құзыреттілік ұғымына білім, біліктілік, білімді тәжірибеде қолдана алу, тереңдетілген білім, кәсіби біліктілік деген сияқты түсінік береді. 

Сонымен құзырлылық ұғымына мынадай анықтама беруге болады: “құзыреттілік – оқудың және өздігінен білім алудың нәтижесінде қалыптасатын және адамның әлеуметтік мобилдігін анықтайтын, білім мен тәжірибеге, құндылықтар мен бейімділіктерге негізделген жалпы қабілеттіліктер”.

Құзырлылық оқушының алған білімі мен дағдыларын тәжірибеде, күнделікті өмірде қандай да бір тәжірибелік және теориялық мәселелерді шешу үшін қолдана алу қабілеттілігін сипаттайды. Бұл ең әуелі, мектепте оқу үрдісі кезінде қалыптасады. Яғни оқытудағы құзырлылық тәсіл нәтижесі болып білім сапасының көрсеткіші бағаланады. 

Өзінің және қоғамның мүддесіне өзін-өзі белсенді етуге дайын, өзгермелі даму үстіндегі ортада өмір сүруге бейім, бәсекеге қабілетті және құзыретті, шығармашыл, білімді тұлғаны дамыту және қалыптастыру – құзыреттілік пен әрекеттілік тұрғыда жасалған іс-әрекет нәтижесінде жүзеге асады. 

Бүгінгі күні мектеп түлегінің негізгі құзырлылығы төмендегідей анықталады: 

1. Құндылықты – бағдарлы құзыреттілік – жасампаз қоғам өмірінде өз рөлін таба білу, азаматтық белсенділік көрсету, саяси жүйені түсініп, әлеуметтік жағдайларға баға беру.

2. Мәдениеттанымдық құзыреттілік – өз халқының және әлемдік мәдениетті түсініп, рухани келісім жүргізе алу.

3. Когнитивтік құзыреттілік – зерттеушілік дағдыларын игеруге мүмкіндік жасайтын өз әрекетіне талдау, қорытынды жасай алу. 
4. Коммуникативтік құзыреттілік – байланыстың түрлі обьектілерін қолдана отырып, түрлі әлеуметтік топта қарым-қатынас жасай алу, мемлекеттік және шет тілдерді меңгеру. 

5. Ақпараттық-технологиялық құзыреттілік – білім мен ақпаратты ақпараттық-технологиялар көмегімен жүзеге асыра білу.

6. Әлеуметтік қарым-қатынас құзыреттілігі – әлеуметтік-қоғамдық өмірде кәсіби бағдарын дұрыс таңдай алу. 

7. Тұлғаның өзін-өзі дамыту құзыреттілігі – әлеуметтік-қоғамдық, өмірлік жағдайларда өз мүмкіндігін анықтап, өмірі мен ісіне жауапты қарауды, жеке және қоғам пайдасына сай шешім қабылдауды қарастырады. [1]

Сонымен, оқу үрдісіндегі құзырлылық дегеніміз – оқушының алған білімі мен дағдыларын тәжірибеде, күнделікті өмірде теориялық және тәжірибелік мәселелерді шешу үшін қолдана алу мүмкіндігі болып табылады. 

Тіл мен әдебиет пәндерін құзыреттілік пен әрекеттілік тұрғыда оқыту дегеніміз - әр ұстаздың құзырлылыққа жету жолындағы іс-әрекеті, әдіс-тәсілдері болып табылады. Бұған бүгінгі заман талабына сай инновациялық технологияларды тиімді қолдана алудағы ұстаз шеберлігін жатқызамыз. 

Оқушы құзыреттілігін қалыптастырудағы тиімді технологиялардың бірі – “Проект технологиясы” болып табылады. Проект технологиясы ХVІ ғасырда Италияның архитектуралық шеберханаларында пайда болған. “Проект әдісі” кітабының авторы бұл технологияны зерттеуші психолог, педагог Вильям Килпотриктің пікірінше “оқыту теориясы бойынша оқушы өзіне ұнамайтын және мәжбүрлеу арқылы орындалған іс-әрекеттен гөрі, өзінің икемі бар іс-қимылды орындау арқылы қажеттілігін қанағаттандырады” деген ой айтады. 

Проектілеу төмендегідей құзыреттіліктерді дамытады: 

- арнайы әрекеттің түрі соңғы нәтиже - өнім жасауға бағытталады.

- ғылыми зерттеушілік әрекет тәжірибеге көшеді. 

- оқушының ойлау қабілеті әлеуметтік тәжірибе арқылы іске асады. 

- білімді әркім өзі меншіктеу арқылы игереді. 

- түрлі жағдаяттағы әрекетте бала өзін-өзі таныта алады. 

- білім беру ақиқат проблемаларды шешуге негізделеді.

- зерттеу еркіндігін, таңдай білім алуға жетектейді.

- білім беру мазмұнында үнемі жаңашыл шешімдер жүзеге асады. 

Проектінің түрлері:

1. Тәжірибелік бағыттағы проект.

2. Зерттеушілік проект.

3. Ақпараттық проект.

4. Шығармашылық проект.

Проектінің маңыздылығы - өтілетін тақырыпты зерттеу обьектісіне айналдыру. Ол үшін ғылыми жоба жасауға машықтандыру керек. 

Қазақ тілі пәні бойынша ғылыми жоба қорғату.

Тақырыбы: Тұрақты сөз тіркесі.

Мақсаты: Тұрақты сөз тіркесін еркін сөз тіркесінен ажырата алу, қолдану. 

Міндеті: Тұрақты тіркестің өзіндік белгісін білу. Еркін сөз тіркесінен ажырата алу. Антонимдес, синонимдес тұрақты тіркестерді білу.

Өзектілігі: Тұрақты тіркестің күнделікті тәжірибелік жұмыста сирек қолданылуы, сөздік қордың аздығы.

Маңыздылығы: Тұрақты тіркестерді зерттеп, зерделеп күнделікті өмірде қолдана отырып, сөздік қорымызды дамытамыз. 

Гипотеза – егер тұрақты тіркестің мағынасын түсініп жүйелі қолдансақ, тіл байлығымыз дамитын еді. 

Ғылымилығы – тұрақты тіркестің лингвистика-лексикологияда алатын орнын білу.

Әдіс-тәсіл: теорияны меңгеру, талдау, салыстыру, зерттеу, практикалық жұмыста қолдану, сызбалар.

Проектінің мәтіні: 

1. Кіріспе: Тұрақты сөз тіркесі туралы теориялық білім алу.

2. Негізгі бөлім:

а) Тұрақты сөз тіркесі мен еркін тіркесті ажырата алу.

ә) Лингвистикада алатын орнын білу.

б) Антонимдес, синонимдес тұрақты тіркестерді ажыратып практикалық жұмыста қолдана алу. 

3. Қорытынды бөлім: Лексикалық сөздік қорды дамыта отырып, көркем әдеби тілде сөйлеуге машықтану. 

№1. Тұрақты сөз тіркесі дегеніміз екі немесе бірнеше сөздің тіркесуі арқылы бір ғана мағына білдіретін сөз тіркесі. 

Мысалы: Қоян жүрек – қорқақ, қас қаққанша – жылдам. 

№2.

	Еркін сөз тіркесі
	Тұрақты сөз тіркесі

	1. Әр сөзі жеке сұраққа жауап беріп, бірнеше мағына білдіреді. 
	1. Бір ғана сұраққа жауап беріп, бір ғана мағынаны білдіреді.

	2. Орнын ауыстыруға болады.

Көзді ашу, көзді жұму.
	2. Орнын ауыстыруға болмайды.

Көзді ашып- жұмғанша.


№3. Лингвистика-лексикология – тұрақты сөз тіркесі.

№4. Тұрақты сөз тіркестері мағына жағынан антонимдес, синонимдес болып келе береді. 

Мысалы: Антонимдес тұрақты тіркестер: Ат ізін салмады – ат ізін құрғатпады; бетінен оты шықты – беті бүлк етпеді. 

Синонимдес тұрақты тіркестер: Көз ілмеді, көрер таңды көзімен атырды, түн ұйқысын төрт бөлді.

Практикалық жұмыс: Дәл осылай болады деген Бектің үш ұйықтаса түсіне кірмеген болатын. 

№5. Лексикалық сөздік қорды дамыта отырып, көркем әдеби тілде сөйлеуге машықтану: Інім мектептен көзді ашып-жұмғанша келді. Анардың айы оңынан туып, жарыста жеңімпаз атанды. 

Тәжірибелік бағыттағы проект бойынша әдеби шығарманы оқыту. Д.Бабатайұлының “Еспембет” поэмасын Қ.Тасболатов әдісіне салу жобасы. 

1. Мазмұндық – тақырыптық:                   2. Тілдік – эстетикалық:

- “Ер туған жеріне”...                                  - көркем әдеби тілде жазылған  

- Еспембеттің нағашысы ер                       поэзиялық туынды. 

Қосайдың қолында ержетуі.                      - эпитет: алмас қылыш, жеңсіз  

- Туған еліне қайтқысы келуі.                    берен, сары садақ.

- Ата сыйы.                                                  - кейіптеу: қайраты қайрап қажырын,

- Туған елге оралу.                                       қандары шапшып қайнайды.

- Ақбөрте даңқы.                                       - тұрақты тіркестер: тасы өрге домалау, - Туады ерлер ел үшін.                                    кежегесі тарту, қас қаққанша.

Идеясы: Елі үшін туған ерді                          ассонанс: Алпыс алты айлалы,

дәріптеу.                                                                            Алты қару асынған,

                                                                                            Айласының айғағы.      

4. Саяси-әлеуметтік көзқарас:                    3. Кейіпкерлік – бейнелілік.

- Автордың бұл тақырыпты                        1. Еспембет – негізгі кейіпкер, батыр,    

таңдаудағы мақсаты: “өзге                         елі үшін туған ер. Туған елді көкседім,  

елде сұлтан болғанша, өз                            Жат елде арман - өскенім...

еліңде ұлтан болу” керектігін                    2. Ер Қосай – Еспембеттің нағашысы,                     

дәлелдеу.                                                      батыр болған ақылгөй қария. 

- Ер Қосай, Ақтамберді,                             Дос та елден, жау да елден,                    

Қабанбай сынды батырларымыз               Бақыт та елден қонады.

-дың жастарды тәрбиелеудегі                    3. Ақтамберді – батыр, жырау.

ықпалы ерекше екендігін дәлелдеу           4. Айбарын оның сұрасаң,

- Еспембет бейнесі арқылы                            Сырт дұшпаны батпастай.

елін сүюге шақырады.

Қорытындылай келсек, оқушы құзыреттілігін қалыптастыру үшін әр ұстаз өзіне тиімді әдіс-тәсіл мен технологияны қолдана алады. Ол “Проект технологиясы”, “Модульдік оқыту технологиясы”, Қ.Бітібаеваның “Әдебиетті оқыту технологиясы”, Қараевтың “Оқытудың педагогикалық технологиясы” болуы мүмкін, бірақ ең бастысы шәкірт қойылған проблеманың шешімін өзі табуы керек, әрекет жасай білуі керек. “Проект технологиясын” пайдалана отырып, құзыреттілік пен әрекеттілік тұрғыда қазақ тілі мен әдебиетін оқытудың маңыздылығы сол: оқушы ғылыми зерттеушілік әрекет арқылы теориялық білімді өздігінен меңгереді, ойлау қабілетін әлеуметтік тәжірибеде жүзеге асыра алады, алған білімін ақиқат проблемаларды шешуге пайдаланады, түрлі жағдаятта өзін таныта алады, меңгерілген білім қоғамдағы өмірмен логикалық сабақтастықта, күнделікті өмірде практикалық қолданыста болады. 

Сонымен, ұстаздық ұстанымдарымыз “құзыретті тұлғаны” дамыту, ізденісті маңдайға тигізіп, білімді санаға сіңіру, ұғымды түсінікке ұйытқы болғызу болып табылады.  

